
UROLA GARAIA UDAL ELKARTEAREN ESTATUTUAK 
 
AURKIBIDEA. 
 

 
I. KAPITULUA: XEDAPEN OROKORRAK 

8. artikulua.- Ahalak. 
 
III. KAPITULUA: ANTOLAKETA ETA MANTENTZE-LANAK 
 
9. artikulua.- Mankomunitateko organoak. 
 

1. atala: Batzar Orokorra 
 

10. artikulua.- Batzar Orokorraren osaera. 
11. artikulua.- Lehendakaria eta lehendakariordea izendatzea. 

4. atala: Organo osagarriak 

IV. KAPITULUA: LANGILEAK 
 
22. artikulua.- Idazkaritza eta kontu-hartzailetza. 
23. artikulua.- Bestelako langileak. 
 
V. KAPITULUA: ARAUBIDE EKONOMIKOA 
 
24. artikulua.- Baliabide ekonomikoak. 
25. artikulua.- Funtzionamendu-gastuak. 
26. artikulua.- Udal elkartuen betebeharra gastuei, zorrei eta betebeharrei erantzuteko. 
27. artikulua.- Tarifen eta ordainarazpenen araubidea. 
 
VI. KAPITULUA: BAZKIDE BERRIAK ONARTZEA, ESTATUTUAK ALDATZEA 
ETA MANKOMUNITATEA DESEGITEA. 
 
28. artikulua.- Udalerri elkartu berriak onartzea. 
29. artikulua.- Estatutuak aldatzea. 
30. artikulua.- Mankomunitatea desegitea eta likidatzea. 
 
XEDAPEN GEHIGARRIA 
 
Bakarra.- Mankomunitatea banantzea. 
 
AZKEN XEDAPENA 
 
Bakarra: indarrean jartzea. 
 
 
 
I. KAPITULUA: XEDAPEN OROKORRAK 
 
1. artikulua.- Eratzea 
 
Ezkio-Itsaso, Legazpi, Urretxu eta Zumarragako udalerriek osatuko dute Mankomunitatea, eta 
Mankomunitate gisa eratuko dira beren eskumeneko zerbitzuak antolatu, kudeatu eta 
emateko. Estatutu hauen 7. artikuluan adierazten dira zerbitzu horiek. 
 
2. artikulua.- Izena eta legezko helbidea 

1.- Eratutako toki-erakundeak UROLA GARAIA UDAL ELKARTEA / MANCOMUNIDAD 
UROLA GARAIA du izena. 
2.- Mankomunitatearen legezko helbidea (gobernu- eta administrazio-organoak bertan 
daude) Legazpiko Patrizio Etxeberria kaleko 3. zenbakian dago, eta bertan egingo ditu 

bilerak. Bilerak, halaber, Mankomunitatea osatzen duten udalerrietako edozein 
udaletxetan edo eraikin publikotan egin ahal izango dira. 
 
3. artikulua.- Lurralde-eremua 

Mankomunitatearen lurralde-eremuak Ezkio-Itsaso, Legazpi, Urretxu eta Zumarraga 
udalerriak hartzen ditu. 
 
4. artikulua.- Izaera juridikoa 

Mankomunitateak toki-erakundearen izaera juridikoa du, eta nortasuna eta gaitasun juridikoa 
ditu bere helburu espezifikoak betetzeko, indarrean dauden xedapenetan eta estatutu hauetan 
ezarritakoaren arabera. 
 
5. artikulua.- Antolaketa eta funtzionamendua. 

Mankomunitatearen antolaketa, funtzionamendua eta araubide juridikoa estatutu hauetan 
aurreikusitakora egokituko da, eta, halakorik ezean, Toki Araubidearen Oinarriak arautzen 
dituen apirilaren 2ko 7/1985 Legean, Gipuzkoako Lurralde Historikoko udalaz gaindiko 
erakundeak arautzen dituen apirilaren 10eko 6/2007 Foru Arauan edo horiek aldatzen dituzten 
arauetan, Euskadiko Toki Erakundeei buruzko apirilaren 7ko 2/2016 Legearen aginduetan eta 
toki-erakundeei aplika dakizkiekeen gainerako lege- eta erregelamendu-xedapenetan 
araututakora. 
 
6. artikulua.- Indarraldia 

Mankomunitatearen iraupen-epea edo indarraldia mugagabea izango da, estatutu hauetan 
ezarritako arrazoi eta prozedurengatik mankomunitatea desegiteko aukera alde batera utzi 
gabe. 
 
II. KAPITULUA: HELBURUAK ETA AHALAK 
 
7. artikulua.- Helburuak 

1.- Mankomunitatearen azken helburua da mankomunitatea osatzen duten udalerrien 
sustapen eta garapen sozioekonomikorako eta herritarren ongizatea hobetzeko lagungarri 
diren jarduera guztiak egitea. 

 
2.- Helburu hori betetzeko, Mankomunitateak udal-eskumeneko jarduera hauek egin ahal 
izango ditu: 
 
 

a) Prestakuntzako, enpleguko eta laneratzeko zerbitzuak eta programak. 
b) Bazterkeria-arriskuan dauden kolektiboak gizarteratzeko eta laneratzeko programak. 

c) Beren lurralde-eremuko udalerrien eskumeneko lehen mailako arretako gizarte-
zerbitzuak. 

d) Gizarte-zerbitzuen arloan, eguneko zentroen garraio-zerbitzua ematen laguntzea. 
e) Enpresak sustatzeko, berritzeko eta enpresei eta saltokiei laguntzeko zerbitzuak. 
f) Lanbide- eta okupazio-prestakuntza sustatzea. 
g) Lehen sektorea garatzea eta sustatzea. 
h) Ingurumenaren arloko informazio- eta sentsibilizazio-kanpainak. 
i) Garapen jasangarriko politikak bultzatzea, programatzea, aholkatzea eta ebaluatzea 

bere lurralde-eremuan. 
j) Bidaiarien garraio publikoaren arloan, intermodalitatea sustatzea eskualde-eremuan. 
k) Emakumeen eta gizonen berdintasunerako politikak bultzatu, programatu, ebaluatu eta 

horiei buruzko aholkuak eman. 
l) Eskualdean euskararen erabilera sustatzeko programak. 
m) Kontsumitzaileen eta erabiltzaileen defentsa. 
n) Eskualdeko multimedia-komunikazioko zerbitzua (UTB) sustatzea. 
o) Eskualdeko turismoa sustatzea. 
p) Osasun komunitarioa eta herritarren ongizatea sustatzea. 
q) Eskualdean hezkuntza eta hezkuntza-jarduera osagarria sustatzea eta babestea. 
r) Eskatzen duten udalerriei zuzendutako etxebizitzaren arloko eskualdeko aholkularitza-

zerbitzu espezializatua ematea bultzatzea. 
s) Eskualdean ariketa fisikoa eta kirola egitea sustatzea. 
t) Atzerritar jatorriko pertsonei harrera egitea. 
 

 
Jarduera berriak sartzeko, estatutu hauetako 12., 13. eta 29. artikuluetan xedatutakoa bete 
beharko da, besteak beste. 
 
3.- Aurreko jarduerak gauzatzeko, Mankomunitatea bere helburua lortzen lagunduko duten 
ekimen publiko edo pribatuekin elkarlanean arituko da; eskualdea sustatzeko jarduerak 
burutzeko, erakunde publiko edo pribatuekin itunak, hitzarmenak eta abar sinatuko ditu, eta 
aurrekoen antzeko beste edozein jarduera egingo du Mankomunitatearen helburua lortzeko. 
Mankomunitateko udalerriek, guztiek edo batzuek, kudeaketa-gomendioak egin ahal izango 
dizkiote Mankomunitateari, artikulu honetan aurreikusitako eremuekin lotutako zerbitzuren bat 
batera eman nahi badute, baina zerbitzu horiek ez bazaizkio Mankomunitateari eskualdatu 
eskumena edo eskuordetu. 

 
4.- Mankomunitateak artikulu honetan berariaz aipatzen ez den beste edozein zerbitzu eman 
ahal izango du, baldin eta udal-eskumenekoa bada, eta, horretarako, estatutuak aldatzeko 29. 
artikuluan ezarritako aurretiazko prozedura errespetatzen bada, betiere haren xedearen 
barruan badago. 

8. artikulua.- Ahalak 

Bere eginkizunak betetzeko, Gipuzkoako Lurralde Historikoko foru-arauek mankomunitateei 
ematen dizkieten ahal eta prerrogatiba guztiak izango ditu Mankomunitateak, eta bereziki: 
 

a) Erregelamenduak egiteko eta nork bere burua antolatzeko ahalak. 
b) Zerga- eta finantza-ahalak. Tributu-ahala tasak, kontribuzio bereziak eta prezio 

publikoak ezartzean eta eskatzean gauzatuko da, haien sortze-arauetan 
xedatutakoaren arabera, eta Gipuzkoako Toki Ogasunak arautzen dituen Foru Arauan 
ezarritako baldintzetan. 

c) Programatzeko edo planifikatzeko ahala. 
d) Desjabetzeko ahala eta beren ondasunak ofizioz ikertu, mugatu eta berreskuratzeko 

ahala. 
e) Legitimitate-presuntzioa eta egintzak bete beharra. 
f) Egintzak nahitaez betearazteko ahala eta zehatzeko ahala. 
g) Bere egintzak eta erabakiak ofizioz berrikusteko ahala. 
h) Bere ondasun eta eskubideak enbargaezinak izatea, legeetan ezarritakoaren arabera. 
i) Ogasun Publikoari bere kredituei dagokienez aitortutako lehentasun, lehenespen eta 

gainerako prerrogatibak, hargatik eragotzi gabe Foru Ogasunari dagozkionak. 
 
 
III. KAPITULUA: ANTOLAKETA ETA FUNTZIONAMENDUA. 
 
9. artikulua.- Mankomunitatearen organoak. 
Mankomunitatearen organoak honako hauek izango dira: 

- Batzar Orokorra.  
- Batzorde Eragilea.  

- Lehendakaritza eta lehendakariordetzak. 
- Organo osagarriak. 

 
 
1. ATALA: BATZAR OROKORRA 
 
10. artikulua.- Batzarraren osaera 
Batzar Orokorra Mankomunitatearen gobernu-organo gorena da. 
Udalerri mankomunatuetako zinegotzi guztiek osatzen dute. 
 
11. artikulua.- Lehendakaria eta lehendakariordeak izendatzea. 

1.- Mankomunitateko Batzarreko eta Batzorde Eragileko lehendakaria lau urtez egongo da 
txandaka, elkartutako udalerrietako alkateei edo horiek zehazten dituztenei dagokienez. 
Horretarako, honako lehentasun-ordena hau ezartzen da Lehendakaritzako karguetarako: 

Zumarraga, Ezkio-Itsaso, Legazpi, Urretxu. Alternantzia automatikoa izango da epea betetzen 
den egunetik aurrera. 

 
Edozein arrazoirengatik alkate izateari uzten badio, udal bereko alkateak ordezkatuko du, lau 
urteko agintaldia bete arte. 
 
2.- Edozein arrazoirengatik lehendakaria ez dagoenean, lehenengo lehendakariordea arituko 
da haren ordez; hura ez dagoenean, bigarren lehendakariordea, eta biak ez badaude, 
hirugarren lehendakariordea. 
  
Hiru lehendakariordetzak Batzar Orokorreko kideek zuzenean bozkatuta aukeratuko dira 
Mankomunitateko organoak eratzeko bilkuran, eta Lehendakaritza eta lehendakariordetzetako 
bat ezin izango dira alderdi politiko berean bertaratu. 
 
3.- Batzar Orokorrak izendatuko ditu kargu horiek, artikulu honetan ezarritako irizpidearen 
arabera. 
 
 
12. artikulua.- Batzar Orokorraren ahalmenak 
Batzar Orokorrak eskumen hauek ditu: 

 
a) Estatutuak aldatzea. 
b) Mankomunitatea desegitea eta likidatzea. 
c) Mankomunitateko kideak onartzea eta  kentzea. 
d) Plan estrategikoak, urteko kontuak, kudeaketa-planak, aurrekontuak eta horiek 

gauzatzeko oinarriak onartzea. 
e) Plantilla organikoa eta lanpostuen zerrenda onartzea. 
f) Mankomunitateko kide diren udalerriek eta beste administrazio publiko batzuek 

eskuordetzan emandako eskumenak onartzea. 
g) Gobernu-organoen kontrola eta fiskalizazioa. 
h) Erregelamenduak eta ordenantzak onartzea eta aldatzea. 
i) Zerga-izaerako baliabide propioak onartzea, kontzeptuak, zerga-oinarria eta 

zenbatekoa zehaztuz, bai eta Mankomunitatearen zerbitzuak emateagatiko prezio 
publikoak eta pribatuak ere. 

j) Bere eskumeneko gaietan akzio judizialak eta administratiboak gauzatzea. 
k) Kaltegarritasun-deklarazioa erabakitzea, bere eskumeneko egintzekin zerikusia duten 

kasu guztietan. 
l) Jabari publikoko ondasunen kalifikazio juridikoa aldatzea. 

 
 



 

7 
 

m) Legeek udaletako osoko bilkurei berariaz ematen dizkieten gainerako eskumenak, 
baldin eta mankomunitateko beste organo batzuei esleitu ez bazaizkie. 

 
13. artikulua.- Batzar Orokorraren funtzionamendua 

1. Batzar Orokorra urtean behin bilduko da gutxienez, aurrekontua eztabaidatu eta onartzeko. 
Era berean, gutxienez kideen heren batek eskatzen duenean bilduko da, edo presidenteak 
deitzen duenean, eta, nolanahi ere, 12. artikuluaren a) eta b) letretan zerrendatutako edozein 
gairi buruz iritzia eman behar duenean. 

 
2. Batzar Orokorrerako deialdia kide guztiei bidaliko zaie, batzarra egin baino hamabost egun 
natural lehenago gutxienez, eta tokia, eguna eta ordua adieraziko dira. Gai-zerrendarekin eta, 
hala badagokio, beharrezko dokumentazioarekin batera joango da. 
Batzar Orokorra balio osoz eratzeko, beharrezkoa izango da lehenengo deialdian kideen 
legezko kopuruaren gehiengo osoak parte hartzea. Bigarren deialdian, zeina zitazioan 
agertzen dena baino ordu erdi geroago egingo baita, bertaratuen herena beharko da, baldin 
eta bertaratuta badaude lehendakaria eta Mankomunitateko idazkaria, edo haien ordezkoak, 
estatutu hauetan aurreikusitakoaren arabera, salbu eta gai-zerrendan 12. artikuluaren a), b) 
eta c) letretan aipatzen diren gaiak badaude; kasu horretan, Batzarra behar bezala eratzeko, 
kideen legezko kopuruaren gehiengo osoa bertaratu beharko da. 
 
3. 12. artikuluko a), b), c), f) eta l) idatz-zatietan aipatzen diren erabakiak onartzeko, batzarreko 
kideen legezko kopuruaren aldeko gehiengo osoa beharko da. Gainerako kasuetan, nahikoa 
izango da bozketan parte hartzen dutenen gehiengo soilaren aldeko botoa. 
 
 
2. ATALA: BATZORDE ERAGILEA. 
 
 
14. artikulua.- Batzorde Eragilea. 
Mankomunitateko kide anitzeko administrazio-organoa da Mankomunitateko Batzorde 
Eragilea. 
 
 
15. artikulua.- Osaera. 

1.- Mankomunitateko Batzorde Eragilea honako hauek osatuko dute: 

 
a) Lehendakaria. 
b) Lehendakariordetzak. 
c) Hurrengo paragrafoan aurreikusitako kide-ordezkariek. 

2.- Kide ordezkariak, nolanahi ere, kasuan kasuko udaleko zinegotzien artean hautatuko dira, 
eta horien kopurua honako proportzio honen araberakoa izango da: 
 
 
– 1 eta 1.000 biztanle arteko udalerriak........... Ordezkari 1. 
– 1.001 eta 10.000 biztanle arteko udalerriak... 2 ordezkari. 
– 10.000 biztanletik gorako udalerriak........ 3 ordezkari. 
 
3.- Udalak erabat berritzen diren kasuetan, Batzorde Eragileko kideek beren eginkizunak 
betetzen jarraituko dute, bitarteko izaerarekin, alkateak eta gainerako ordezkariak berriz 
izendatu arte. Administrazio hutseko egintzak baino ezin izango dira egin, jarduerak ez 
geldiarazteko. 
 
 
 
16. artikulua.- Bokal-ordezkariak hautatzea. 

1. Bokal ordezkariak legegintzaldi bakoitzaren hasieran hautatuko dira, ahal dela 
antolamendu- eta funtzionamendu-bilkuran. Udalerri bakoitzean, mahaiko kideak 
hauteskunde-zatiduraren sistema proportzionalaren eta gainerako handienaren arabera 
hautatuko dira, eta, berdinketa badago, udal-hauteskundeetan boto gehien jaso dituen 
udalerriko zerrenda aukeratuko da. 

2. Titularren izendapena berehala jakinaraziko zaio jarduneko Batzorde Eragileari. 

3. Ordezkari-bokalak kargua uzten badu edo karguari uko egiten badio, arrazoia edozein dela 
ere (zinegotzi-izaera galtzea barne), udalerri bakoitzean hura izendatzea egokitu zaion talde 
politikoak edo alderdiak erabakiko du zein zinegotzik ordeztuko duen, eta izendapen horren 
berri emango zaio Mankomunitateko lehendakariari, eraginkorra izan dadin. 

  

 

17. artikulua.- Batzorde Eragilea berritzea udal-legegintzaldi bakoitzaren hasieran. 

1.- Udalek beren bokal ordezkariak izendatuko dituzte, eratzen diren egunetik zenbatzen 
hasita 45 eguneko epean, udal-hauteskundeak egin ondoren, eta berehala jakinaraziko diote 
jarduneko Batzorde Eragileari nor hautatu duten alkate gisa. 
 
2.- Aurreko paragrafoko aurreikuspenak bete ondoren, Batzorde Eragile berria eratuko da, 
azken jakinarazpena jaso eta gehienez ere hilabeteko epean. Lehenengo deialdian Batzorde 
Eragilea balio osoz eratuko da, baldin eta  berezko kideen gehiengo osoa badago. Jarduneko 
lehendakariak egingo du Batzorde Eragilearen deialdia. 
 
18. artikulua.- Batzorde Eragilearen eskumenak. 

1. Batzorde Eragileari dagokio: 
 
a) Ordenantzen eta erregelamenduen proposamenak eztabaidatu eta onartzea, organikoak 
barne, gai horietan Mankomunitateko beste organo batzuei esleitzen zaizkien ahalmenak izan 
ezik. 
 
b) Lehendakaritzaren jarduna kontrolatu eta fiskalizatzea. 
 
c) Estatutuak aldatzeko proposamena, Mankomunitatea desegiteko proposamena, udalerri 
berriak onartzeko proposamena eta onartzeko baldintzak, eta, zerbitzu berriak 
mankomunatzeko proposamena eztabaidatzea eta hasieran onartzea, kasu guztietan Batzar 
Orokorrari helarazteko. 
 
d) Hasieran eztabaidatu eta onartzea Mankomunitatearen kudeaketa-plana, aurrekontua, 
plantilla organikoa eta lanpostuen zerrenda, Lehendakaritzak edo hark eskuordetzen duen 
Batzorde Eragileko kideak proposatuta, Batzar Orokorrean aurkezteko. 
 
e) Mankomunitatearen eta haren menpeko erakundeen zerbitzuen funtzionamendua 
kontrolatzea, eta organo osagarrien proposamenak onartzea. 
 
f) Mankomunitatearen mendeko zerbitzu, organismo edo erakunde bakoitzaren urteko kostua 
ebaluatzea, bai eta haren eraginkortasuna, efizientzia eta ekonomia ebaluatzea ere, 
eginkizunak betetzeari dagokionez. 
 
g) Zerga-izaerako baliabide propioen onarpena eztabaidatu eta proposatzea, kontzeptuak, 
zerga-oinarria eta zenbatekoa zehaztuz, bai eta Mankomunitateak zerbitzuak emateagatiko 
prezio publiko eta pribatuak ere. 
 
h) Kontratazioak eta emakidak erabakitzea, urte anitzekoak barne, bai eta urte-kopurua 
handitzea eta urte anitzeko gastuen ehunekoak aldatzea ere; halaber, ondarea kudeatzea, 
eskuratzea eta besterentzea, eta kreditu- eta diruzaintza-eragiketak hitzartzea, 
aurrekontuarekin eta exekuzio-oinarriekin bat etorriz, betiere eskumena Lehendakaritzari ez 
dagokion kasuetan. 
 
i) Kudeaketa ekonomikoa garatzea eta gastuak baimendu eta xedatzea, eskumen hori 
Lehendakaritzari ez dagokion kasuetan. 
 
j) Premia larriko egoeretatik eratorritako aparteko udal ekarpen ekonomikoak eta derramak 
onartzea. 
 
k) Langileen ordainsariak eta langileen arloan lehendakaritzari esleitu ez zaizkion gainerako 
erabakiak onartzea. 

l) Mankomunitatearen zerbitzuak kudeatzeko moduak onartzea, Toki Araubidearen Oinarriak 
arautzen dituen Legearen 85. artikuluan aurreikusitakoaren arabera, bai eta zuzeneko 
kudeaketako erakunde instrumentalen estatutuak edo zeharkako kudeaketaren oinarrien 
agiriak ere, eta, kasu horretan, kudeaketaren esleipena, aldez aurretik onartutako oinarrien 
arabera. 
 
m) Tokiko edo udalaz gaindiko beste erakunde publiko batzuekin lankidetza-hitzarmenak 
onartzea, bai eta partzuergoak edo beste erakunde batzuk eratzea eta horietan parte hartzea 
ere. 
 
n) Obra- eta zerbitzu-proiektuak onartzea, horiek kontratatu eta emateko eskumena duenean, 
eta, nolanahi ere, oraindik aurrekontuan aurreikusita ez daudenean. 
 
o) Mankomunitateko organo tekniko-zuzendaritzako titularrak izendatzea eta kargutik kentzea. 
 
p) Bere eskumeneko gaietan akzio judizialak eta administratiboak gauzatzea. 
 
q) Kaltegarritasun-deklarazioa erabakitzea, bere eskumeneko egintzekin zerikusia duten kasu 
guztietan. 
 
r) Bere egintzak ofizioz berrikusteko erabakia hartzea. 
 
s) Zehatzeko ahala erabiltzea, lehendakariari esleitu ez bazaio. 
 
t) Eskumen-gatazkak planteatzea beste toki-erakunde batzuekin eta gainerako administrazio 
publikoekin. 
 
u) Batzarrari jabari publikoko ondasunen kalifikazio juridikoa aldatzeko proposatzea. 
 
v) Estatutu hauek esleitzen dizkioten gainerakoak. 
 
2.- Aurreko paragrafoan aurreikusitako ahalmenez gain, honako hauek dagozkio Batzorde 
Eragileari: 
 

a) Oro har, lehendakariari laguntzea bere eginkizunak betetzen, hark aztertzeko eskatzen 
dionean, hargatik eragotzi gabe aurreko 1. apartatuko b) letran aurreikusitako kontrol-
ahalmena. 

b) Zuzenbide publikoko edo pribatuko mendeko organismo eta entitateen gobernuko eta 
administrazioko kide anitzeko organo gorena osatzea, eta haiek arautzen dituen 
zuzenbide publiko edo pribatuko edo mistoko legeriaren arabera dagozkion ahalmenak 
baliatzea. 

19. artikulua.- Funtzionamendua. 

1.- Batzorde Eragilea bi hilean behin bilduko da, gutxienez, ohiko bilkuran eta ezohiko bilkuran, 
lehendakariak egokitzat jotzen duenean edo bi lehendakariordek edo kideen legezko 
kopuruaren herenak hala eskatzen duenean. 
Ezohiko deialdia ez bada sortzen lehendakariaren beraren ekimenez, eskaera idatziz egin 
beharko zaio lehendakariari, eztabaidatu eta, hala badagokio, onartu beharreko gaiak berariaz 
adierazita. Kasu horietan, eskaera sartu eta hurrengo lau egun baliodunen barruan deituko da 
bilkura, eta ezingo da hilabete baino gehiago atzeratu eskaera egiten denetik. 
 
2.- Batzordeburuak Batzorde Eragileko kide guztiei dei egingo die, idazkariak, bilera egin baino 
bost egun natural lehenago gutxienez, bidaliko dien zitazio idatziaren bidez. Zitazioaz gain, 
bilera non eta zer ordutan egingo den adieraziko du, eta gai-zerrenda eta jorratu beharreko 
gaien berri izateko beharrezkoak diren gainerako agiriak bidaliko ditu. 
 
3.- Bilkurak balio osoz eratuko dira lehenengo deialdian, baldin eta zitazio-orduan Batzorde 
Eragileko kideen gehiengo osoa badago. Bigarren deialdian, Batzorde Eragilea baliozko eran 
eratuko da ordu erdi geroago, eta Batzorde Eragileko kideen herena bertaratu beharko da, 
betiere lehendakaria eta idazkari-lanak egiten dituena bertan badaude, edo, haiek ez 
daudenean, haien eginkizunak betetzen dituztenak. 
 
4.- Batzorde Eragilearen erabakiak bertaratutako kideen botoen gehiengo soilez ebatziko dira, 
estatutu hauen arabera gehiengo kualifikatua edo gehiengo osoa behar den kasuetan izan 
ezik. Era berean, gehiengo osoa beharko da, nolanahi ere, 18. artikuluaren a), c), j), l) eta o) 
letretan zerrendatutako gaietan erabakiak hartzeko, bai eta, udaletako osoko bilkuraren 
funtzionamenduari eta gai baliokideei aplikatu beharreko toki-araubideari buruzko legeriaren 
arabera, estatuko edo autonomia-erkidegoko legedi horrek kideen legezko kopuruaren 
gehiengo osoa edo gehiengo kualifikatu handiagoa eskatzen duen kasu guztietan ere. Hala 
ere, bigarren kasu horretan, erabakiak Batzorde Eragileko legezko kideen gehiengo osoz hartu 
beharko dira soilik. 
 
5.- Idazkariak bilkuren akta egingo du. Bilkuren akta bilera horren amaieran edo hurrengo 
bilkuraren hasieran onartuko da, eta kide bakoitzak egokitzat jotzen dituen oharrak egin ahal 
izango ditu, bere esku-hartzea jaso ez dela ikusten duenean. 
 
6.- Lehendakariak Batzorde Eragileak egiten dituen bilkuretarako deia egin ahal izango die 
eragindako zerbitzuetako zuzendaritza-arduradunei edo kudeatzaileei, gai-zerrendaren 
arabera. Horiek hitza izango dute, baina botorik ez. Era berean, hitzarekin baina botorik gabe, 



 

12 
 

kanpoko aholkulariei dei egin ahal izango die, gai zehatzei buruz eztabaidatzeko 
komenigarritzat jotzen badu. 
 
 
 
HIRUGARREN ATALA: LEHENDAKARITZA ETA LEHENDAKARIORDETZAK 
 
20. artikulua.- Eskumenak 

1.- Lehendakariak honako eskumen hauek izango ditu: 

 
a) Mankomunitatearen gobernua eta administrazioa zuzentzea. 
 
b) Mankomunitatea ordezkatzea. 
 
c) Batzar Orokorraren eta Batzorde Eragilearen bileretarako deia egin eta horietan buru izatea, 
eta berdinketak kalitateko botoarekin ebaztea. Mankomunitatearen mendeko erakunde 
instrumental guztietako gobernu- eta administrazio-organoetako buru izatea. 
 
d) Batzar Orokorraren eta Batzorde Eragilearen erabakiak betearaztea eta/edo mendeko 
zerbitzu teknikoen edo erakunde instrumentalen bitartez betearaztea. 
 
e) Mankomunitatearen zerbitzuak eta obrak zuzendu, ikuskatu eta bultzatzea. 
 
f) Urteko aurrekontua eta haren aldaketak prestatzea, eta baliabideak, antolamendua eta 
aldaketak proposatzea. 
 
g) Ekonomia-kudeaketa onartutako aurrekontuaren arabera garatzea, gastuak xedatzea bere 
eskumenen mugen barruan, ordainketak agintzea eta kontuak ematea; hori guztia toki-
ogasunak arautzen dituen legerian xedatutakoaren arabera. 
 
h) Enplegu publikoaren eskaintzak onartzea, aurrekontuarekin, plantilla organikoarekin eta 
lanpostuen zerrendarekin bat etorriz; langileak hautatzeko eta lanpostuak betetzeko 
lehiaketetarako proben oinarriak onartzea, eta finkoak eta aldizkakoak ez diren ordainsari 
osagarriak banatzea. 
 
i) Langile guztien goi-buruzagitza betetzea eta langile horien izendapena eta zehapenak 
erabakitzea, Mankomunitateko funtzionarioak zerbitzutik kentzea eta langile lan-
kontratudunak kaleratzea barne. Azken bi kasu horietan, Batzorde Eragileari emango zaio 
horren berri, egiten den lehenengo bilkuran. 
 
j) Akzio judizialak eta administratiboak baliatzea eta Mankomunitatearen defentsa egitea 
lehendakari gisa dituen eskumeneko gaietan, baita beste organo bati eskuordetu dizkionean 

ere, eta, presazko kasuetan, Batzar Orokorraren eta Batzorde Eragilearen eskumeneko 
gaietan. Kasu horietan, organo horiei horren berri emango die, berretsi dezaten, egiten duten 
lehenengo bilkuran. 
 
k) Ofizioz berrikustea erabakitzea eta Batzarrari proposatzea kaltegarritasun-deklarazioa bere 
eskumeneko gaietan. 
 
l) Bere agintaritzari men ez egiteagatiko edo ordenantzak hausteagatiko faltak zehatzea, 
ahalmen hori Batzorde Eragileari esleitu zaion kasuetan izan ezik. 
 
m) Mankomunitateko organoen erabakiak argitaratzeko agintzea, bai eta erabakiak 
betearaztea ere. 
 
n) Kontratazioak eta emakidak erabakitzea, baldin eta haien balio zenbatetsia ez bada 
aurrekontuko baliabide arrunten ehuneko 10 baino handiagoa, urte anitzekoak barne, haien 
iraupena lau urtetik gorakoa ez denean, balizko luzapenak barne, betiere urteko guztien 
zenbateko metatua ez bada lehen ekitaldiko aurrekontuko baliabide arruntei dagokien 
ehunekoa baino handiagoa, bai eta ondarea eskuratzea eta besterentzea ere, zenbatekoa ez 
denean aurrekontuko baliabide arrunten ehuneko 10 baino handiagoa, ezta hiru milioi euroko 
zenbatekoa baino handiagoa ere. 
 
ñ) Kreditu-eragiketak hitzartzea, betiere eragiketa horiek aurrekontuan aurreikusita badaude 
eta ekonomia-ekitaldi bakoitzean metatutako zenbatekoak ez badu ohiko baliabideen ehuneko 
10 gainditzen, diruzaintzakoak izan ezik, horiek baitagozkio une bakoitzean bizirik dauden 
eragiketen zenbateko metatuak aurreko ekitaldian likidatutako sarrera arrunten ehuneko 15 
gainditzen ez duenean. 
 
l) Mankomunitateko beste organo batzuei esleitu gabeko gainerako eginkizunak betetzea. 
 
2. Lehendakariak bere eskumenak eskuordetu ahal izango ditu, honako hauek izan ezik: 
Batzar Orokorraren eta Batzorde Eragilearen bilkuretarako deialdiak egitea eta horien gai-
zerrenda ezartzea, berdinketak kalitate-botoarekin erabakitzea, kreditu-eragiketak hitzartzea, 
funtzionarioak zerbitzutik kentzea eta lan-kontratuko langileak kaleratzea, eta agindu honen 1. 
paragrafoaren a) idatz-zatian aipatutakoa. 

LAUGARREN ATALA: ORGANO OSAGARRIAK. 
 
21. artikulua.- Organo osagarriak. 

Organo osagarriak sortu ahal izango dira (mahai teknikoak, batzordeak, etab.), ebazteko 
eskumenik gabe. Organo horien eginkizuna proposamenak egitea izango da, eta Batzorde 
Eragileari aurkeztuko zaizkio onar ditzan. 
 
IV. KAPITULUA: LANGILEAK 
 
22. artikulua.- Idazkaritza eta kontu-hartzailetza. 
 

1.- Mankomunitatean beharrezkoak diren funtzio publikoak dira, eta horien erantzukizuna 
gaikuntza nazionala duten toki-administrazioko funtzionarioentzat gordeta dago: 

a. Idazkaritzakoa, fede publikoa eta nahitaezko lege-aholkularitza barne hartzen dituena. 

b. Kontu-hartzailetza, ekonomia- eta finantza-kudeaketaren eta aurrekontu-kudeaketaren 
kontrola eta barne-fiskalizazioa barne, bai eta kontabilitatea, diruzaintza eta diru-bilketa ere. 

 

2.- Mankomunitateko idazkari-kontu-hartzailearen eginkizunak Estaturako gaikuntza duten 
toki-administrazioko funtzionarioek beteko dituzte, aplikatu beharreko legerian ezarritakoaren 
arabera. 

 

 
 
23. artikulua.- Bestelako langileak 

1.- Mankomunitateak behar dituen langileak izan ditzake dagokion araubide juridikoan. 
Batzorde Eragileari dagokio lanpostuen zerrenda egitea. 

 
2.- Lan-zuzenbideko erregimeneko langileak araubide juridiko horretan aurreikusitako edozein 
modalitatetan kontratatu ahal izango dira. 
 
3.- Langileak, funtzionarioak edo lan-kontratudunak, publizitate-, merezimendu- eta gaitasun-
printzipioen arabera hautatuko dira. 
 
4.- Mankomunitateko funtzionarioen eta enplegatuen araubidea bakoitzaren izendapen edo 
kontratuetan ezarritako baldintzen araberakoa izango da, plantilla organikoan eta, hala 
badagokio, lanpostuen zerrendan ezarritakoaren arabera, betiere indarrean dagoen 
ordenamendu juridikoan izendapenaren edo kontratuaren araubide juridikoaren arabera eta 
aplikatu beharreko hitzarmenean ezarritakoaren arabera. 

V. KAPITULUA: ARAUBIDE EKONOMIKOA 
 
24. artikulua.- Baliabide ekonomikoak. 

Mankomunitatearen baliabide ekonomikoak honako hauek izango dira: 

 
a) Elkartutako udalek hasieran jarritako ondarea, hau da, emakida, aprobetxamendu, lursail 
eta higiezin, egoitza, instalazio eta zerbitzuak emateari atxikitako gainerako bitarteko guztiak. 
 
b) Elkartutako udalerrietako udalen ekarpen arruntak. Kontzeptu honengatiko diru-sarreren 
zenbateko osoa elkartutako udalerrien artean banatuko da, horietako bakoitzaren biztanle-
kopuruaren zuzeneko proportzioan, azken errolda ofizialaren arabera. Hala ere, eta ohiz 
kanpo, Batzarrak beste banaketa-araubide bat erabaki ahal izango du gehiengo osoz, 
zerbitzuaren ezaugarri zehatzak kontuan hartuta eta, besteak beste, jarduerak udalerri bateko 
edo batzuetako biztanleei gainerakoei baino onura handiagoa ekar diezaiekeela kontuan 
hartuta. 
 
c) Indarrean dagoen legeriaren arabera Mankomunitateak ezar ditzakeen edo legez dagozkion 
ordainarazpenen emaitza; bereziki, obrak gauzatzeagatiko edo bere eskumeneko zerbitzuak 
ezarri, zabaldu edo hobetzeagatiko kontribuzio bereziak eta bere eskumeneko zerbitzuak 
emateagatiko edo jarduerak egiteagatiko tasak. Kontzeptu berberengatik ezar daitezkeen 
prezioak, publikoak zein pribatuak. 
 
d) Estatutik, autonomia-erkidegotik, lurralde historikotik edo beste edozein erakunde publiko 
edo pribatutatik eta partikularrengandik jasotzen diren dirulaguntzak, laguntzak eta 
dohaintzak. 
 
e) Kreditu-eragiketetatik datozenak. 
 
f) Bere ondasun eta zerbitzuen salmentak eta produktuak. 
 
g) Ordenamendu juridikoan toki-erakundeen alde oro har edo mankomunitateen alde berariaz 
ezartzen den beste edozein baliabide. 
 
 
 
25. artikulua.- Funtzionamendu-gastuak 

Mankomunitatearen funtzionamendu-gastuak haren eskumeneko zerbitzuak ematean lortzen 
diren diru-sarreren bidez ordainduko dira. 

26. artikulua.- Elkartutako udalek gastuen, zorren eta betebeharren aurrean erantzuteko 
duten betebeharra. 

1.- Udal elkartuek, 24 b) artikuluan aurreikusitakoaren arabera dagokien proportzioan, 
Mankomunitatearen gastuak ordaindu beharko dituzte, eta Mankomunitateak bere helburuak 
betetzeko eta garatzeko hartzen dituen zor eta betebeharrei aurre egin beharko diete. Halaber, 
bere egungo eta etorkizuneko ondasun eta baliabideekin proportzio berean bermatuko dituzte, 
baldin eta gastuak estaltzeko Mankomunitatearenak nahikoa ez badira. 
 
2.- Betebehar hori eraginkorra izan dadin, udal bakoitzak helburu horretarako dagokion 
zenbatekoa kontsignatu beharko du urtero aurrekontuetan, Batzorde Eragileak gehiengo osoz 
erabakitzen duen zenbatekoan, Lehendakaritzak edo eskuordetzen duen Batzorde Eragileko 
kideak proposamen arrazoitua eginez gero. Era berean, udal bakoitzak Batzorde Eragileak 
gehiengo osoz onartutako eta adostutako abalak eta bermeak eman beharko ditu. 
 
 
 
27. artikulua.- Tarifen eta ordainarazpenen araubidea. 

1.- Batzorde Eragileak Mankomunitatearen zerbitzuak emateagatik sortuko diren 
ordainarazpen eta prezio publikoak sortu, ezarri, likidatu eta kobratzeko ordenantza 
arautzaileak egin eta onartuko ditu. 

 
2.- Tarifak eta gainerako ordainarazpen eta/edo prezio publikoak berberak izango dira udalerri 
mankomunatuetako erabiltzaile guztientzat, salbu eta egokia dena obrak egiteagatik edo 
zerbitzuak ezartzeagatik, handitzeagatik edo hobetzeagatik pertsona fisiko edo juridiko 
zehatzentzako aprobetxamendu edo onura handiagoa dakarten kontribuzio berezien kasuan. 
 
 
 
VI. KAPITULUA: BAZKIDE BERRIAK ONARTZEA, ESTATUTUAK ALDATZEA ETA 
MANKOMUNITATEA DESEGITEA. 
 
28. artikulua.- Udalerri elkartu berriak onartzea. 

Udalerri berri bat Mankomunitatean sartzeko, prozedura honi jarraitu beharko zaio: 

1. Udalerri interesdunak Mankomunitatean sartzeko eskatzeko aldez aurreko erabakia. 
Erabaki hori toki-araubidearen legerian ezarritako quorumarekin hartu beharko da. 

2. Mankomunitatearen Batzar Orokorraren erabakia, kide berria sartzea bideragarria den 
aztertu ondoren, eta, hala badagokio, sartzeko baldintzak. 

3. Udalerri interesdunaren erabakia, estatutuak onartzen dituena. Estatutuak toki-
araubidearen legerian ezarritako quorumarekin onartu beharko dira, eta, bertan, 
Mankomunitateko Batzorde Eragileko ordezkariak izendatuko dira. 

4. Mankomunitateak dagokion estatutu-aldaketa izapidetzea. 
 
 
 
29. artikulua.- Estatutuak aldatzea 

1.- Estatutuak aldatzeko prozesua Mankomunitateko Batzorde Eragileak proposatuta hasiko 
da, eta Mankomunitateko kideen gehiengo osoak onartu beharko du. 

2.- Batzar Orokorrak onartzea, estatutu hauetako 13. artikuluan ezarritako gehiengo 
kualifikatuak hartutako erabakiaren bidez. 

3.- Erabakia jendaurrean jarriko da hilabeteko epean, Gipuzkoako Aldizkari Ofizialean eta hura 
osatzen duten udalen iragarki-oholetan argitaratuz. Epe horren ondoren, Gipuzkoako Foru 
Aldundiak estatutuen aldaketari buruzko txostena egin beharko du epe berean. Epe hori igaro 
eta Foru Aldundiak txostenik egin ez badu, aldekoa dela ulertuko da. 

4.- Udal mankomunatuen gehiengoaren onarpena, udalbatzak korporazioetako kideen 
legezko gehiengo osoarekin hartutako erabakiaren bidez. 

5.- Estatutuen testu osoa eta aldaketak Gipuzkoako Aldizkari Ofizialean argitaratzea. 
 
 
 
30. artikulua.- Mankomunitatea desegitea eta likidatzea. 

1.- Mankomunitatea kasu hauetan desegingo da: 

 
a) Elkartutako udalerri guztiak edo gutxienez horietako hiru askatasunez eta borondatez 
banantzea. 
 
b) Helburuak betetzeko ezintasun nabariagatik edo antzeko arrazoiengatik, Batzar Orokorrak, 
kideen gehiengo osoz onartutako Batzorde Eragileak proposatuta, kideen gehiengo osoz hala 
erabakitzen duenean. 
 
Mankomunitatea desegiteko erabakiak berekin ekarriko du, halaber, mendeko erakundeak 
desegiteko prozesua hastea, hargatik eragotzi gabe entitate horiei dagokienez araubide 
juridikoaren arabera behar diren desegite- eta likidazio-izapide espezifikoak betetzea. 
 
2.- Desegitea erabaki ondoren, Batzorde Eragileak Mankomunitatearen eta haren menpeko 
erakunde guztien Batzorde Likidatzaile gisa jardungo du. Desegite-erabakia hartu eta 
gehienez ere 10 egun balioduneko epean bilduko da Batzorde Likidatzailea bere jarduerei 
ekiteko. Adituak deitu ahal izango ditu bileretara. 
 
3.- Likidazio Batzordeak, bere jarduerak hasi eta hiru hilabeteko epean, bere ondasun, 
zerbitzu, eskubide, baliabide, karga, aktibo, zor eta abarren inbentario zehatza egingo du, 

Mankomunitatearen eta haren mendeko erakundeen zerbitzura dauden langileen zerrenda 
eginez, eta, ondoren, Batzar Orokorrari proposatuko dio horiek guztiak mankomunitateko 
udalen artean integratu eta banatzeko. Mankomunitatean egon diren bitartean elkartutako 
udalerrien batez besteko biztanleriaren arabera egingo da banaketa. Hortik kanpo geratzen 
da udal bakoitzak hasieran jarritako ondarea; izan ere, ondare hori osoki bueltatuko zaie, ahal 
den neurrian, edo bestela, balio ekonomikoari dagokionez, gainerako guztiaren banaketa 
edozein dela ere. Proposamenak, halaber, likidazio-jarduketen egutegia jasoko du, gehienez 
ere sei hilabeteko epea izango duena. 
 
4.- Likidazio-proposamena Batzar Orokorrak onartu beharko du gehiengo osoz, eta une 
horretatik aurrera Batzorde Likidatzaileak erabakitako likidazioa egingo du. Likidazio-
batzordeak bere eginkizunak betetzen jarraituko du likidazio-prozesua amaitu arte. 
 
5.- Aurreko paragrafoetan aurreikusitakoa gorabehera, Mankomunitatearen eta haren 
menpeko entitate edo organismoen likidazio-prozesuarekin batera doazen gainerako izapide 
guztiak bete beharko dira. 
 
 
 
 
XEDAPEN GEHIGARRIA 
 
BAKARRA.- Mankomunitatea banantzea 

Udalerri batek bere borondatez Mankomunitateko kide izateari utz diezaion, erabakia 
baliozkotasunez hartu beharko du, eta Mankomunitateari jakinarazi. Mankomunitatetik 
banantzeko,  estatutuak aldatzeko ezarritako erregelak bete beharko dira. Izapidetzean, bi 
erakundeen arteko harreman ekonomikoak likidatuko dira, prozedura honen arabera: 

1. Mankomunitatearen eta udalerriaren arteko egoera ekonomikoa erregularizatuko da. 

2. Banantzen den udalerriak ordainduko ditu banantzearen ondorioz sortzen diren gastuak, 
bai eta Mankomunitateak bere kargura hartutako pasiboaren zatia ere. Horretarako, 
Mankomunitateak likidazio-kontua onartuko du, Batzar Orokorrak gehiengo osoz hartutako 
erabakiaren bidez. 

3. Mankomunitateak izapidetuko du estatutuen aldaketa. 

Udalerria benetan bananduko da Mankomunitateari onartutako likidazio-saldoa ordaintzen 
zaion unean. 

Antzeko prozedura erabiliko da zerbitzu mankomunatuetako bat bereizteko. 

 
AZKEN XEDAPENA 
 
BAKARRA: Indarrean jartzea. 

1.- Estatutu hauek Gipuzkoako Aldizkari Ofizialean argitaratu eta biharamunean jarriko dira 
indarrean. 
 
2.- Hala ere, Lehendakaritza eta Lehendakariordetzak izendatzeko sistema berriaren 
ondorioetarako, indarrean sartzea atzeratu egiten da harik eta Udalak berritu arte, Estatutuak  
indarrean sartu ondorengo udal-hauteskundeen ondoren. Bien bitartean, egungo titularrek eta 
bokalek jarraituko dute beren karguetan, Estatutu hauetan aitortzen zaizkien ahalmen 
guztiekin. 
 

 
 
EGINBIDEA.- Estatutu hauek Batzar Orokorrak onartu zituen, bertaratutakoen aho 
batez, 2026ko ekainaren 11n egindako bilkuran. 
 

Legazpin, 2026ko ekainaren 15ean. 
IDAZKARIAK, 

